
Kelebihan & Hikmah Ibadat Haji.

Ibadat haji merupakan rukun Islam
yang kelima. Ia merupakan fardu yang
wajib ke atas setiap Muslim yang akil
baligh dan mampu, sekali sahaja seumur
hidupnya.

Haji merupakan satu hijrah kepada
Allah s.w.t sebagai menyambut seruan-
Ia adalah satu musim yang
berulang, tempat Muslimin berkumpul
setiap tahun untuk menyaksikan
kelebihan yang disediakan bagi mereka

di tempat yang paling suci dan
dimuliakan Allah.

Kelebihan & Hikmah Haji yang
Agung.

la ibadat yang mempunyai banyak
makna, hikmah, pengajaran dan |

pengalaman, baik yang tersirat mahupun

yang tersurat dalam pelaksanaannya.
Berikut adalah antara hikmah-

hikmah yang terpenting dan paling

menonjol.

Pertamanya: Mengesakan Allah
s.w.t dan mengikhlaskan ibadat hanya
kepada-Nya tanpa sekutu

perkataan, perbuatan dan kepercayaan.

Kerana itulah ia bermula dan dibuka
dengan kalimah tauhid ini:

Maksudnya: “Aku memenuhi
panggilan-Mu ya Allah, aku memenuhi
panggilan-Mu. Aku memenuhi
panggilan-Mu, tiada sekutu bagi-Mu,
aku memenuhi panggilan-Mu.
Sesungguhnya pujian dan nikmat adalah
milik-Mu, begitu juga kerajaan, tiada
sekutu bagi-Mu.” [HR Muslim].

g
:

Kedua: Untuk menguatkan ingatan
terhadap Allah dan menghayatinya
dengan seluruh jiwa dan raga.

Sebagaimana firman Allah s.w.t yang
bermaksud: {Supaya mereka
menyaksikan pelbagai manfaat bagi
mereka dan supaya mereka menyebut
nama Allah pada hari yang telah
ditentukan.} [Al-Hajj: 28].

Ketiga: Ia adalah perhimpunan
tahunan umat Islam dari seluruh
dunia.

Allah memilih tempat yang penuh
rahmat ini untuk mengajar manusia
betapa pentingnya kesatuan dan
penyatuan di antara mereka. Bertemu
antara satu sama lain, membincangkan
persoalan umat dan hal mereka.

Keempat: Ibadat haji mengajar

muslim erti kesabaran, pengorbanan

‘

.

secara h .

5

{.

dan kesyukuran. Di mana harta, fizikal

dan jiwa dikorbankan untuk menggapai §

redha Allah s.w.t. ini kerana ia adalah
ibadat yang melibatkan harta dan tubuh
badan (fizikal).

Kelima: Penuh Hikmah & Rahsia.
Ibadat haji yang dilaksanakan dengan
pakaian ihram, tawaf mengelilingi
Baitullah, saie antara Safa dan Marwah,
wuquf di Arafah, melontar Jamrah,
tahallul, menyembelih haiwan korban
dan dam, semuanya mengandungi erti
yang simbolik dan tersendiri.

Hikmah disebalik setiap rukun |

ibadat Haji.

1-Pakaian Ihram mengandungi erti |

pembebasan diri dari keinginan hawa
nafsu dan daya tarikan duniawi. Thram
melambangkan penyerahan sepenuhnya
kepada kebesaran dan kekuasaan Allah.
Dengan memakai pakaian yang sama ia
melenyapkan jurang kedudukan
pangkat, darah keturunan dan harta,
yang sering memisahkan seseorang dari
saudaranya di dunia ini.

| hentakan
| Peristiwa

2-Tawaf menggambarkan
pergerakan amalan dan ibadat manusia
mengikut perintah dan peraturan Allah
S.W.T. Kita memulakannya dengan
"Bismillahi  Allahu  Akbar" sambil
menyentuh atau menghadapkan telapak
tangan kanan kita ke arah Hajar al-

Aswad. Kemudian tawaf  tujuh
pusingan yang melambangkan
pusingan  tawaf para  Malaikat

mengelilingi 'Arasy Allah S.W.T.

3- Sae'i pula yang secara bahasanya
bermaksud usaha, melambangkan usaha
Siti Hajar ketika mencari air untuk
anaknya I[smail di tengah padang yang
gersang dan tandus, beliau tidak
berputus-asa mencari air, berulang-alik
antara Bukit Safa dan Marwah.

Usaha itu berakhir dengan hasil
kejayaan, keluarnya mata air dari bawah
kaki anaknya Ismail a.s dengan
kaki atau sayap Jibril.
ini  menunjukkan contoh
kegigihan manusia dalam ikhtiarnya
untuk mendapatkan anugerah pemberian
Allah s.w.t.

4- Wuquf di Arafah iaitu mendiami
beberapa waktu yang ditetapkan di
Padang Arafah.

Arafah bermakna pengenalan, di
mana seorang muslim diharapkan akan
lebih mengenali dirinya dan Allah
sebagai Tuhannya, dengan bermunajat,
bertafakkur, merenung, muhasabah diri
dan bertaubat.

Suasana ini juga sebagai gambaran

bagaimana keadaan manusia di padang
Mahsyar kelak. Dalam diam, cemas dan
penuh harap saat menunggu keputusan
Allah S.w.t, di manakah tempat
berakhirnya; Syurga atau Neraka.
5-Melontar Jamrah melambangkan
kisah Nabi Ibrahim A.S. yang melontar
syaitan yang menghasut baginda agar
mengabaikan perintah Allah S.W.T

untuk menyembelih anaknya Ismail
A.S. Inilah simbol penentangan seumur
hidup manusia terhadap syaitan.

Melontar Jamrah adalah simbol

perlawanan kepada unsur kejahatan |

yang sentiasa ingin membinasakan
manusia. Melontar juga melambangkan
keazaman dan tekad untuk tidak lagi
melakukan amalan yang mendatangkan
bahaya kepada diri sendiri dan
masyarakat.

6-Tahallul bererti menghalalkan
perkara yang dilarang sewaktu berihram
iaitu  dengan  menggunting  atau
mencukur rambut setelah berwuquf di
Arafah dan melontar Jamrah Agabah.
Setelah  bertahallul, sesuatu yang
dilarang semasa haji, dibolehkan
semula. Ini menunjukkan,
muslim hanya melakukan apa yang
dihalalkan Allah S.W.T.

7-Korban dan Dam iaitu
menyembelih haiwan untuk membayar
dam adalah simbolik kesucian kerana
darah yang ditumpahkan itu seolah-olah

darah kotor, dan membayangkan
pengorbanan kerana menuntut
keredhaan Allah.

Ada juga ulama' yang menyebut
beberapa hikmah dan faedah haji
yang lain, iaitu:

1. Mengisi bekal rohani bagi hati
dan jiwa manusia dengan iman dan
takwa. Dengan niat dan semangat

| meningkatkan ketaatan kepada Allah,

kecintaan kepada Rasul-Nya, kesedaran
tanggungjawab terhadap sesama Islam
pada keseluruhannya.

Tanah suci dan tempat yang
dilaluinya meninggalkan kesan
mendalam pada hati seorang Muslim.

Diharapkan beliau pulang ke tanah air
dengan hati yang bersih, akhlak yang
mulia dan semangat menentang segala
bentuk  kemungkaran. Jika  haji

dikerjakan dengan ihlas, ia akan
berkesan untuk melahirkan manusia
berwawasan seperti sabda Rasulullah
S.A.W yang bererti:

“Sesiapa yang mengerjakan haji dan
tidak melakukan dosa dan kefasikan,
nescaya bersih dari dosanya seperti
pada hari dia dilahirkan ibunya.” [HR
Bukhari & Muslim]

2. Ibadat haji berfungsi meluaskan
pemikiran seorang Muslim,
menghubungkan dirinya dengan alam
sekitar, dengan meninggalkan keluarga
dan tanah air, berkorban harta benda dan
jiwa, yang semua itu bertujuan melatih
manusia supaya bersedia menanggung
kesusahan.

3. Dari aspek kebendaan, ibadat haji |

membuka peluang melakukan
pertukaran  barang  dagangan  di
kalangan umat Islam. Firman Allah,
maksudnya: “Tiada apa-apa kesalahan
bagi kamu untuk mencari kelebihan
rezeki dari Tuhan kamu.” [Baqarah: 198].
Perlu diingat urusan perniagaan tidak
mempengaruhi ibadat haji seseorang.

4. Menyemarakkan semangat
persatuan, melatih seseorang
menghidupkan prinsip kemanusiaan
yang tinggi dan mulia sebagaimana
yang dibawa oleh Islam.

Pada masa jahiliyyah orang Arab
mengambil kesempatan pada musim
haji
masing-masing, dengan keturunan dan
pangkat. Lalu Rasulullah S.A.W
menyampaikan ucapan yang sangat
penting untuk mendidik umat Islam
sehingga ke akhir zaman.

Diantara ucapan Rasulullah S.A.W:
“Wahai manusia, Tuhan kamu satu,
bapa kamu juga satu, ingatlah tiada
keistimewaan orang Arab atas orang
bukan Arab, tiada keistimewaan kulit
putih  atas  kulit  hitam, tiada

untuk menunjukkan kebesaran |

keistimewaan kulit hitam atas kulit

putih, kecuali dengan takwa.” [HR Imam
Ahmad]

5. Mewujudkan kawasan aman dan
sejahtera pada waktu ibadat haji.
Tetamu  Allah di  Tanah  Suci
mengadakan perjalanan yang aman
menuju ke bumi yang dijamin Allah,
bumi yang dibina padanya BaitulLlah
al-Haram (Rumah yang dijaga).

Kawasan aman yang dikenali sebagai
Tanah Suci, bukan hanya menjamin
keamanan manusia, tetapi juga burung
di udara, haiwan di daratan, pokok-
pokok dan rumput semuanya wajib
dilindungi. Tidak boleh membunuh
haiwan dan memotong tumbuhan. Inilah
keamanan yang tidak pernah dirasakan
di tempat lain.

6.Sebagai muktamar, pertemuan
agung umat Islam sedunia. Mereka
menghadiri  pertemuan ini  tidak
diundang sesiapapun kecuali Allah
S.W.T, Allah yang mewajibkan hamba-
Nya menunaikan ibadat ini setiap tahun.

Dalam pertemuan tahunan ini, semua
golongan hadir menemui saudaranya
dari seluruh dunia, pemimpin, tokoh
politik, ulama dan sebagainya, untuk
bermusyawarah mencari kesamaan
dalam mewujudkan suatu jalan yang
lebih baik untuk mencapai cita-cita dan
wawasan umat Islam sejagat.

Rasulullah S.A.W  mengingatkan
umatnya betapa pentingnya pertemuan
ini, sehingga Baginda naik mimbar dan
berkhutbah yang isinya menyentuh
kepentingan seluruh umat Islam pada
Hajjatul Wada'. laitu  hubungan
antarabangsa juga dibincangkan dalam
ucapan tersebut.

Itulah beberapa rahsia dan hikmah
diwajibkan haji. Amat rugi jika kita
kehilangan hikmah atau pelajaran yang
terkandung di dalamnya.

| Akaun Pentadbiran

Dengan memahami dan menghayati
tujuan dan hakikat ibadat haji, diharap
dapat meningkatkan ketaqwaan kepada
Allah S.W.T, dalam semua ibadat yang
kita lakukan. Juga agar dapat
melahirkan perubahan besar dalam
kehidupan peribadi dan memberi kesan
pada kehidupan sosial dan masyarakat.

Maka kita hendaklah membetulkan
niat, bersungguh dalam menunaikan

ibadat haji, serta terus menjaga
semangatnya dalam kehidupan seharian.
Rujukan:

Keindahan Islam, Hikmah disebalik
pensyariatan - Terbitan Telaga Biru.

Al-Ibadat Fi Al-Islam -Sheikh Dr.
Yusuf Al-Qaradhawi, Maktabah
Wahbah, Kaherah.

